
1. testua: 
 

—Bada, irudi hau —esan nuen—, ene adiskide Glaukon, lehenago esan denari aplikatu 
behar zaio oso-osoan. Alde batetik, kanpoko ikuspegia haitzuloko espetxearekin parekatu 
behar da, eta, bestetik, bertan dagoen suaren argia eguzkiaren indarrarekin. Eta, gora 
igotzea eta goian dauden gauzak ikustea arima eremu ulergarrira igotzea bezalakoa dela 
ulertzen baduzu, behar bezala ulertuko duzu nire ustea, horixe baita entzun nahi duzuna. 
Baina Jainkoak daki hori egia ote den. Nolanahi ere, hauxe da nire iritzia: ezagut daitekeen 
eremuan, nekez bada ere, azkenen ikusten dena Ongiaren ideia da. Eta, ikusitakoan, 
ondorioztatu behar da bera dela zuzentasun eta edertasun ororen iturburua, eremu 
ikusgarrian berak sortu dituela argia eta argiaren jabea, eta eremu ulergarrian bera dela 
nagusia, baita egia eta ezaguera ematen dituena ere, eta bere baitan edo herriaren aurrean 
zentzuz aritu nahi duenak begietan eduki behar duela. (Platon. Errepublika). 

 
2. testua: 
 

Baina horrela jokatzeko ditudan arrazoiak hauek dira: ez dago naturan inolako gertaerarik, 
naturaren akats gisa har daitekeenik; natura beti bera da leku guztietan, haren 
eraginkortasuna eta ekiteko ahalmena berbera da. Gauzak gertarazten eta forma batetik 
bestera pasarazten dituzten lege eta arau naturalak leku guztietan dira berberak; beraz, 
gauza guztien izaera ulertzeko bidea ere berbera izan behar da, hau da, naturaren lege eta 
arau unibertsalen bidezkoa. Hori horrela izanik, gorrotoa, haserrea, inbidia eta antzeko 
afektuak, bere baitan aztertuta, naturaren beharrizan eta eraginkortasun beretik datoz, 
beste gauza partikularrak bezala, kontenplazio soilaz gozatzen dugun beste edozein 
gauzaren propietateak bezain ezaugarri direnak. (Spinoza, Etika, III, Sarrera) 

 

 

 

 

 

 

Azterketak zuzentzeko eta kalifikatzeko irizpideak webgune honetan daude kontsultagai: 
 https://www.unavarra.es/eu/sites/estudios/acceso-y-admision/evau-para-estudiantes.html 

1. Kontzeptuen definizioa edo esaldien azalpena (HAUTATU bi tes-
tuetako BAT) 
1. TESTUA: 

a. Zer esan nahi du honek?: “arima eremu ulergarrira igotzea”. 
b. Zer da Ongiaren ideia Platonentzat? 

2. TESTUA:  

 

Balorazioa: 
2 puntu 

a. Azaldu esaldi hau: “Gauzak gertarazten dituzten lege eta arau 
naturalak leku guztietan dira berberak”. 
b. Zer esan nahi du honek?: “gorrotoa, haserrea, inbidia, bere bai-
tan aztertuta, naturaren beharrizan eta eraginkortasun beretik da-
toz, beste gauza partikularrak bezala”. 

 

  

 
 
2. HAUTATU hiru gai hauetako BAT, eta garatu ezazu: 

 
            a. Arrazoia eta fedea Erdi Aroan. 

            b. Karl Marxen Materialismo Historikoa. 

            C. Totalitarismoaren azterketa Hannah Arendt-en. 
  

 

Balorazioa: 
3 puntu 

3. Hautatu bi gai hauetako BAT, eta egin hari buruzko disertazio 
filosofikoa: 

• Egia zer da: askapenerako tresna edo kontrol sozialerako tresna? 
 

• Zein gizarte mota da bidezkoagoa, ondasunak berdintasunez ba-
natzen dituena edo ondasunak pertsonen merezimenduaren edo 
ahaleginaren arabera banatzen dituena? 
  

 

 

Balorazioa: 
4 puntu 

 

  
 Alderdi formalak        Balorazioa: 1 puntu 
 
 


